
Sazetak

Mobilnost predstavlja vrijedan i neizostavan mehanizam u sistemu osiguranja
kvaliteta visokog obrazovanja u svakoj drzavi, ali doprinosi i izgradnji i unapredenju
vlastitih kapaciteta pojedinacnih univerziteta jer omogucava uvodenje pozitivnih i
provjerenih nastavnih praksi, savremenih metoda u nastavi i istrazivanju, te
operativnim i administrativnim procesima. Dodatna vrijednost mobilnosti je
uspostavljanje licnih kontakata i stru¢no umreZavanje nastavnog, naucnog,
umjetnickog i nenastavnog osoblja Univerziteta u Sarajevu (dalje u tekstu: “UNSA™),

koje ima dugorocni efekat na razvoj nastavnih, naucnih i tehnoloskih kapaciteta.
Proces studiranja kroz mobilnost dobija internacionalnu notu - studenti razumijevaju
svoje djelovanje u medunarodnom kontekstu, njihov Zivotopis obogacuje se novim
iskustvima, poboljSava im se znanje stranog(ih) jezika, a nakon diplomiranja postaju
konkurentna radna snaga. Nastavno/haucno, umjetnicko i nenastavno osoblje kroz
mobilnost stiCe medunarodno iskustvo, usavrSava se, ucestvuju u aktivhom
profesionalnom razvoju i daje doprinos povecanju kvalitete radnog okruzenja. U
posljednjih 15 godina, Univerzitet u Sarajevu je imao preko 2.500 odlaznih
mobilnosti, dok je ugostio vise od 1.500 inostranih studenata, nastavno/naucnog,
umjetnickog i nenastavnog osoblja. Zbog svega navedenog, mobilnost studenata i
osoblja znaCajno unapreduje kako kvalitet, tako i nivo profesionalnog standarda
djelatnosti UNSA, a posredno doprinosi i razvoju i transformaciji druStva u cjelini.
Kroz integraciju UNSA mnogi procesi su ujednaceni i pojednostavljeni, ali ipak do
izraZaja dolaze i heterogenost i specificnost svake organizacione jedinice. Pored svih
pogodnosti koje nudi mobilnost studenata, po povratku u mati¢ne institucije, najveci
administrativni izazov predstavlja ekvivalencija i priznanje ECTS bodova ostvarenih
na stranim ustanovama. Studentske sluzbe su suoCene s dosta formalnosti oko
vodenja maticnih knjiga i drugih administrativnih obrazaca koje je potrebno
prilagoditi studentima na razmjeni. Trenutna pravna regulativa u domenu visokog
obrazovanja ni na koji nacin ne vrednuje uce$¢e u programima mobilnosti, Sto
svakako nije motivirajuce za studente i osoblje da se u iste ukljuce. Naprotiv, trenutni
nedoreceni pravni okvir i administrativne prepreke djeluju znatno demotivirajuée za
studente jer zbog uceSéa u programima mobilnosti gube semestar ili Skolsku godinu.
Iz navedenih razloga je potrebno razviti adekvatniju regulativu koja ¢e djelovati
poticajno na frekventniju, produktivniju, jednostavniju i kvalitetniju realizaciju
akademske mobilnosti za studente. U praksi, taj cilj ¢e se posti¢i kroz ucesce u
programima koji ¢e biti namijenjeni stranim studentima (specijalisticki jednogodisnji
studij, master, dualno obrazovanje, ljetne Skole i sl.). Pored studentskih, potrebno je
razviti i mehanizme adekvatnog vrednovanja mobilnosti za nastavno, umjetnicko i
naucno osoblje UNSA, $to je od posebnog zna€aja za napredovanje u visa akademska
zvanja. Takoder, veoma je bitno promovisati i razmjenu administrativhog osoblja,
koja Cesto biva neopravdano zanemarena, s ciljem unapredenja administrativnih
procesa na UNSA i njegovim (pod)organizacionim jedinicama. U tom cilju je
potrebno fokusirano razvijati saradnju s potencijalnim partnerima i za mobilnost
administrativnog/nenastavnog osoblja.

KljuCne rijeCi: akademska mobilnost, razmjena, internacionalizacija visokog
obrazovanja, medunarodna kreditna mobilnost, evaluacija akademske mobilnosti,
bolonjski obrazovni sistem, Erasmus

Summary

Academic mobility is a valuable and indispensable mechanism in each country's
higher education quality assurance system. It also contributes to building and
improving the capacities of individual universities because it enables the introduction

of positive and proven teaching practices, modern teaching and research methods,
and operational and administrative processes. The added value of mobility is the
establishment of personal contacts and professional networking of teaching,
scientific, artistic and non-teaching staff of the University of Sarajevo (from now on:
"UNSA"), which has a long-term effect on the development of teaching, scientific and
technological capacity. Studying through mobility gets an international note -
students understand their work in a global context, their CV is enriched with new
experiences, their knowledge of a foreign language (s) is improved, and after
graduation, they become a competitive workforce. Teaching / scientific, artistic and
non-teaching staff gain international experience through mobility, improve
themselves, participate in active professional development, and increase the quality
of the working environment. In the last 15 years, the University of Sarajevo has had
over 2,500 outgoing mobility while hosting more than 1,500 international students,
teaching / scientific, artistic and non-teaching staff. The mobility of students and staff
significantly improves both the quality and the professional standard of UNSA
activities. It indirectly contributes to the development and transformation of society
as a whole. Through the integration of UNSA, many processes are uniform and
simplified, but still, the heterogeneity and specificity of each organizational unit are
present. In addition to all the benefits of student mobility, the most significant
administrative challenge is the equivalence and recognition of ECTS credits earned
at foreign institutions upon return to home institutions. Student services are faced
with many formalities around keeping registers and other administrative forms that
need to be tailored to exchange students. The current legal regulations in higher
education do not value participation in mobility programs, which is undoubtedly not
motivating for students and staff to get involved in them. On the contrary, the current
vague legal framework and administrative barriers are significantly demotivating for
students as they lose a semester or school year due to participation in mobility
programs. It is necessary to develop more adequate regulations that will encourage
more frequent, productive, more straightforward and better implementation of
academic mobility for students. This could be achieved through participation in
programs intended for international students (one-year specialist study, master's
degree, dual education, summer schools, etc.). It is necessary to develop mechanisms
for adequate evaluation of mobility for teaching, artistic and scientific staff of UNSA,
which is particularly important for advancement to higher academic titles. It is also
crucial to promote the exchange of administrative staff, which is often unjustifiably
neglected, to improve the administrative processes at UNSA and its (sub)
organizational units. To achieve this, we should be focused on developing
cooperation with potential partners interested in administrative / non-teaching staff
mobility.

Keywords: academic mobility, academic exchange, internationalization of higher

education, international credit mobility, evaluation of academic mobility, Bologna
education system, Erasmus

Uvod

Razvoj medunarodne saradnje je jedan od prioritetnih ciljeva na brojnim
evropskim univerzitetima, koji proizlazi iz njihovih vizija, programa razvoja i
misija. Tako se na nivou Evropske unije (dalje u tekstu: “EU”) razvijaju brojni
programi  koji  osiguravaju mobilnost studenta, nastavno/naucnog,
umjentickog osoblja i univerzitetske administracije. Aktivnosti u ovom pravcu
su inicijalno poduzete da bi se unaprijedio proces Sirenja ideje i stvarali
zajednicki timovi u istrazivanjima, ali i da se studentima osiguraju dodatna
znanja i kompetencije. Mobilnost znaci i prilagodavanje i usaglaSavanje
modela obrazovanja u razliCitim zemljama, te kontinuirano smanjivanje
razlika koje postoje izmedu njih, kako bi se u buduénosti jos vise osigurala
horizontalna prohodnost nastavnog osoblja i studenata.

Na tom putu je i naSa zemlja, a UNSA kao najveca i kadrovski najjaca
visoko$kolska institucija u drZzavi, pokuSava uhvatiti korak sa evropskim
univerzitetima. Da bi postigli uspjeh u tome i zakonodavci su predvidjeli
odredene aktivnosti vezane za mobilnost. Tako je u skladu sa Okvirnim
zakonom o visokom obrazovanju u Bosni i Hercegovini, Zakonom o visokom
obrazovanju Kantona Sarajevo, te Prioritetima za razvoj visokog obrazovanja
u BiH za razdoblje 2016-2026. godine medunarodna mobilnost jedan od
vaznijih prioriteta visokog obrazovanja u Bosni i Hercegovini. Medunarodna
mobilnost podize internacionalizaciju visokoSkolske institucije na kvalitetniji
nivo i time osigurava mogucnost njenog unapredenja, u smislu izgradnje
kapaciteta, otvaranja istrazivackih centara, organizovanja medunarodnih
konferencija, seminara, uvezivanja akademske zajednice, razmjene studenata
svih ciklusa, razmjene gostujuceg nastavnog, istraZzivackog i nenastavnog
osoblja, kao i prijavljivanje na medunarodne projekte. Mobilnost predstavlja
vrijedan mehanizam u sistemu osiguranja kvaliteta visokog obrazovanja, jer
indirektnim mehanizmima (razmjena studenata) potvrduje usaglaSenost
kurikuluma, ishoda ucenja i drugih mjerljivih parametara kvaliteta UNSA i
visokoskolskih institucija u EU, te stimuliSe razmjenu novih ideja i otvara
nove vidike u obrazovanju.

Medunarodna mobilnost visokoobrazovnih institucija unutar EU se aktivno
potiCe i koristi kao jedan od kriterija osiguranja kvaliteta (Serpa et al, 2020).
Pored toga, programi mobilnosti omogucavaju platformu za naucni dijalog za
licni i profesionalni razvoj ukljuCenih — studenata, nastavno/naucnog i
nenastavnog osoblja. Takoder, visokoobrazovna institucija promovise svoj
kvalitet i imidz ako obezbjeduje dubinsku razmjenu ideja i praksi koje

podstiCu poboljSanja u nastavi i istrazivanju ukljucenih institucija (Serpa et al,
2020). S ciljem Sto boljeg razumijevanja i ispravnog provodenja Bolonjskog
procesa, potrebno je obezbijediti dvosmjernu mobilnost (stvaranje povoljnog
normativnog ambijenta za priznavanje mobilnosti i ostvarenih rezultata za
odlazne studente, kao i kreiranje studijske ponude za dolazne studente) Sto je
svakako uslovljeno i stvaranjem olaksSanih uslova dolaska/ulaska u zemlju.
Od uvodenja Bolonjske deklaracije iz 1999. godine (a Ciji je potpisnik i Bosha
I Hercegovina od 2003. godine) koja poziva na zajednicki evropski obrazovni
identitet (Pegalajar Palomino, Pérez Navio i Colmenero Ruiz, 2014.) kroz
Evropski sistem prijenosa bodova (ECTS) (Pereira et al., 2017) omoguceno je
stvaranje direktne ekvivalencije izmedu razliCitih sistema visokog
obrazovanja. Kroz bolonjski sistem, te kroz programe mobilnosti, omogucena
je vecCa akademska saradnja i uspostavljanje sistema medunarodnih standarda,
olakSavajuéi stjecanje kvalifikacija za suoCavanje s izazovima globalizacije
(Zahavi & Friedman, 2019). Ova internacionalizacija se Cesto odvija u okviru
namjerno kreiranih formalnih instrumenata politike, kao Sto su programi
akademske mobilnosti (Oliveira & Freitas, 2017). Uvodenje bolonjskog
obrazovnog sistema i implementacija programa i projekata koje finansira EU
doveli su do promjena u tradicionalnom obrazovnom sistemu na
visokoSkolskim institucijama Zapadnog Balkana. EU dodjeljuje ova sredstva
u cilju smanjenja ekonomskog, obrazovnog, nauc¢nog i istrazivackog jaza
izmedu drzava Clanica EU i zemalja regiona Zapadnog Balkana. One
osiguravaju uskladen razvoj u ovoj grupi zemalja koje su odlucile da zajedno
nastupaju (Paun, 2014).

Mobilnost studenata i osoblja je kljucni instrument evropskih integracija i
doprinosi lichom razvoju. Evropski fondovi su pouzdana alternativa za
ekonomije Zapadnog Balkana u razvoju. Naslijede socijalizma u drustvima
bivse Jugoslavije igra klju¢nu ulogu u objasnjavanju niske stope mobilnosti iz
ovih zemalja i ukupnih promjena koje su ovi programi pokusali izazvati. Osim
toga, ova drustva takoder pokuSavaju da se izbore s novom geopolitiCkom,
drustvenom i demografskom realnoSCu i individualnom i druStvenom
traumom u vezi sa sukobima separacije (Crosier i Heath, 2012). S obzirom na
to da ne postoje aktivni i regularni nacionalni izvori finansiranja domace ali i
medunarodne mobilnosti, visokoobrazovne institucije iz Bosne i Hercegovine
se najcesce oslanjaju na medunarodne programe i projekte mobilnosti. lako
postoje i drugi programi (CEEPUS, Mevlana, DAAD, Visegrad Fund, i drugi
sliéni programi), Erasmus+ program ¢e biti istaknut u ovom tekstu.

1. O Erasmus+ programu

U EU, program ERASMUS, kasnije nazvan ERASMUS+, predstavlja primjer
promovisanja medunarodne akademske mobilnosti (Serpa et al, 2020). Drugi
autori (Wilkins & Neri, 2018; Wekullo, 2019) takoder ga smatraju relevantnim
i transverzalnim. Program ERASMUS se pojavio 1987. godine i od tada je
imao nekoliko verzija. Trenutno je u verziji ERASMUS+ (Fernandez-Rovira,
2019; Enriquez, 2018), a predstavlja program EU za obrazovanje,
osposobljavanje, mlade i sport. Nakon velikog uspjeha u periodu od 2014. do
2020. godine uloZeno je jos vise truda u novom periodu (2021-2027) da ovaj
program pruZi priliku ve¢em broju uCesnika i Sirem spektru organizacija, a u
prvom je planu njegov kvalitativni doprinos inkluzivnijem i povezanijem, te
ekoloski osvjestenijem i drustvu na visem nivou digitalizacije (Erasmus+
vodic, 2022). Program promovise zajednicku evropsku svijest (Pereira et al.,
2017) kako bi se podrzao inteligentan, odrziv i inkluzivan rast predviden u
strategiji Evropa 2020 (Erasmus+, 2018, online) i doprinijelo
internacionalizaciji i izvrsnosti u obrazovanju i obuci u EU, pokretanju
kreativnosti, inovacija i duha preduzetniStva, uz promovisanje jednakosti,
drustvene kohezije i aktivnog gradanstva (Erasmus+, 2022, online).
Visokokvalitetno ukljuCivo obrazovanje i osposobljavanje, te formalno i
neformalno obrazovanje mladih, ali i drugih ucesnika svih dobi, pruzaju
kvalifikacije i vjeStine potrebne za konstruktivno uce$¢e i doprinos u
demokratskom drustvu, medukulturno razumijevanje i uspjeSan prelazak na
trZiste rada.

2. Erasmus+ program na Univerzitetu u Sarajevu

Prvi medunarodni sporazum (potpisan 23. oktobra 1965. godine sa
Univerzitetom “Ernst Moritz Arndt” u Greifswaldu u Njemackoj) predstavljao
je refleksiju stvarne posvecenosti tadasnjeg rukovodstva internacionalizaciji i
kamen temeljac medunarodnom pristupu razvoja UNSA. Misija UNSA bila je
(i ostala) izgradnja reputacije fleksibilnog, kreativnog i nadasve pouzdanog
partnera, te zauzimanje vidljivog i zasluzenog mjesta na regionalnoj,
evropskoj i svjetskoj akademskoj sceni. U tom smjeru, Sluzba za
medunarodnu saradnju u saradnji sa ostalim akterima u aktivnostima
medunarodne saradnje (prodekanima, koordinatorima 1 saradnicima za
medunarodnu saradnju na nivou pod/organizacionih jedinica UNSA) cCini
velike napore kako bi ovaj univerzitet bio Sto aktivniji u svim programima
mobilnosti Evropske komisije, ali i u bi/multilateralnim programima koje nude

vlade znaCajnog broja zemalja (lzvjeStaj o medunarodnoj saradnji, 2020).
Nakon koristenja finansijske podrske kroz programe pretpristupne pomoci EU
(Pre-Tempus Compact Measuers for B&H, Phare, Cards, Tempus), UNSA je
osigurao put u dobijanju prilike koja je do tada bila rezervisana samo za zemlje
Clanice EU — uCesc¢e u evropskom programu medunarodne mobilnosti.

Od 2007. godine naS univerzitet ponovno ucCestvuje u struktuiranoj
programskoj mobilnosti ulaskom u poseban programski kanal Erasmusa pod
nazivom Erasmus Mundus External Cooperation Window. UcZe$¢em u
programu Erasmus+ (2014. godine), UNSA je nastavio svoju avanturu sa
medunarodnim obostranim mobilnostima studenata, nastavno/naucnog i
nenastavnog osoblja. Mobilnost doprinosi izgradnji i unapredenju vlastitih
kapaciteta UNSA, jer omogucava uvodenje pozitivnih i provjerenih nastavnih
praksi, savremenih metoda u nastavi i istraZivanju, ali i operativnim i
administrativnim procesima. Dodatne vrijednosti razmjene su neminovno
uspostavljanje kontakata i struno umreZavanje saradnika UNSA, koje ima
dugorocni efekat na razvoj nastavnih, naucnih i tehnoloskih kapaciteta. Zbog
svega navedenog, mobilnost studenata i osoblja UNSA doprinosi i razvoju i
transformaciji drustva u cjelini, izmedu ostalog, i u kontekstu globalne
strategije dekarbonizacije industrije.

Naime, programi razmjene se sve vise temelje na go green politici koja za cilj
ima promociju smanjenja emisije CO> i davanje doprinosa zdravom okoliSu.
Taj cilj se realizira kroz smanjenje upotrebe papira prilikom aplikacije, kao i
izbora ekonomski i ekoloski najpovoljnijih naCina transporta na mjesto
razmjene, kroz virtuelnu razmjenu nastavnika i sl. Usvajanje ovog nacina rada
I upravljanja univerzitetom, kroz projekte i programe mobilnosti, vodi ka
harmonizaciji visokog obrazovanja sa evropskom i globalnom strategijom
racionalizacije energetske potroSnje i opterecenja Zivotne sredine. lako je
ostvarivanje ovih ciljeva na nivou BiH drustva naZzalost jo$ u povojima, ipak
razmjena mladih naucnika daje dopinos unapredenju status-a quo.

3. Pokretaci i nosioci medunarodne saradnje
3.1. Sluzba za medunarodnu saradnju
Sluzba za medunarodnu saradnju UNSA (dalje u tekstu: “Sluzba™), uz podrsku

odgovornog menadZzmenta, a u saradnji sa prodekanima, koordinatorima i
saradnicima za medunarodnu saradnju na(pod)organizacijskim jedinicama

ovog univerziteta, te kroz svakodnevnu komunikaciju i implementaciju
aktivnosti sa inostranim akterima i visokoobrazovnim institucijama, doprinosi
kvalitetnoj internacionalizaciji visokoobrazovnog prostora na nacionalnom,
regionalnom, evropskom i medunarodnom polju (IzvjeStaj o0 medunarodnoj
saradnji, 2021).

Kroz koordiniranje aktivnosti s medunarodnim karakterom, posebno
programa mobilnosti, uspostavljanja medunarodne saradnje sa inostranim
visokoobrazovnim institucijama, te promociju medunarodnih poziva za
dostavljanje projektnih prijava, svi pomenuti akteri omogucavaju
implementaciju procesa internacionalizacije u oblasti visokog obrazovanja
gdje se UNSA prepoznaje kao atraktivni i punopravni partner u mnogim
medunarodnim programskim i projektnim pozivima.

3.2. Prodekani, koordinatori i saradnici za medunarodnu saradnju na
(pod)organizacijskim jedinicama UNSA

Na (pod)organizacionim jedinicama UNSA (pored direktnih ucesnika
mobilnosti — studenata i osoblja) nosioci medunarodnih aktivnosti su
prodekani, koordinatori i stru¢ni saradnici za medunarodnu saradnju.
Djelujuci individualno na svojim jedinicama UNSA ili zajednicki na nivou
univerziteta, neupitan je aktivan angazman i Zelja da se institucionalizira
internacionalizacija ove ustanove, sa fokusom na proces ,,internacionalizacije-
kod-kuce“.

3.3. Odbor za medunarodnu saradnju

Odbor za medunarodnu saradnju je imenovan kao strucno i savjetodavno tijelo
Senata UNSA sa devet Clanova (po jedan predstavnik svake grupacije
nauka/umjetnosti iz reda nastavnika/saradnika, predstavnik Sluzbe za
medunarodnu saradnju, predstavnik Studentskog parlamenta i prorektor za
medunarodnu  saradnju), a koje doprinosi aktivnim  procesima
internacionalizacije ove ustanove. Uloga Odbora jeste da kontinuirano prati
aktivnosti i trendove vezane za medunarodnu saradnju i daje smjernice za
daljnji razvoj.

192



SAVJIETOVANJE Buduénost obrazovanja: Visoko obrazovanje za odrzivi razvoj 2030
CONFERENCE The Future of Education: Higher Education for Sustainable Development 2030

Vol 3 Supplement 1

4. Faktori aktivnosti medunarodne razmjene

Naglim razvojem informacionih tehnologija i brzim protokom informacija i
ideja kao i implementacijom Bolonjskog procesa na UNSA, u velikoj mjeri je
povecan broj akademskih razmjena kako akademskog osoblja i studenata, tako
i administrativnog osoblja. Fluktuirajuca akademska mreza EU i partnerski
odnosi sa nekoliko stotina univerziteta u Evropi i Americi te na Bliskom istoku
omogucili su UNSA da na ovom polju ostvari znaCajne rezultate (Izvjestaj o
medunarodnoj saradnji, 2019). Brojni gostujuci profesori, €ija predavanja i
struCne prezentacije redovno slusaju studenti gotovo svih fakulteta UNSA,
uveliko obogaduju nastavni proces na najstarijem univerzitetu u nasoj zemlji.

Predavanja nasSih profesora na inostranim univerzitetima promoviraju dosege
bosanskohercegovacke nauke i obrazovanja, a posebno c¢ine vidljivim
specificna polja znanja iz domena bosanskohercegovackih naucnih i
umjetnickih istrazivanja. Na ovaj naCin se ostvaruje ideal univerzalnosti
znanja i akademskog djelovanja.

Ipak ovaj proces iskazuje u svojoj implementaciji i odredene nedostatke koji
su jednim dijelom rezultat nepotpuno adekvatnog pravnog okvira za
provodenje akademske mobilnosti, a drugim njegove donekle neujednacene
administrativne realizacije, te na kraju i odgovarajuce akademske valorizacije,
na kojim je neophodno poraditi u budu¢em periodu.

Trend rasta dolaznih i odlaznih medunarodnih mobilnosti
na Univerzitetu u Sarajevu (2008—2022)

llustracija 1 lzvor - Sluzba za medunarodnu saradnju Univerziteta u Sarajevu, 2022

4.1. Mobilnost studenata

Osnovni ciljevi studentske mobilnosti su, izmedu ostalog, sljedeci:

- dati studentima mogucnost da se dokazu u drugim sistemima visokog
obrazovanja i da osiguraju visi nivo prestiznosti obrazovanja koje sticu;

- da studenti razviju nove vjestine i kompetencije;

- da studenti proSire i unaprijede svoje drustvene i kulturne horizonte,
poboljSaju poznavanje stranih jezika i interkulturoloskih vjestina
komunikacije; (Sakhieva, Ibatullin, Biktemirova et al., 215)

- da studenti povecaju nivo svoje konkurentnosti kada stupe na trziste rada.

Razmjenu studenata (u oba smjera) potrebno je valorizovati i iskoristiti da se,
u nasem tradicionalnom sistemu ucenja, viSe fokusira na kriticko razmisljanje,
razmjenu i saradnju i zajednicko istraZzivanje, u jednom manje formalnom
kurikulumu (Burazor & Schwai, 2018).

Prema Erasmus+ vodi¢u (2022) mobilnost studenata moZe se odvijati u bilo
kojem studijskom podrucju i ciklusu (kratki strucni studij, dodiplomski,
postdiplomski ili doktorski studij). Kako bi se osigurale visokokvalitetne
aktivnosti mobilnosti, s najve¢im mogucim u¢inkom na studente, one moraju
odgovarati potrebama studenta u pogledu ishoda ucenja i to ovisno o
kvalifikaciji i njegovim osobnim razvojnim potrebama. Student se prijavljuje
za mobilnost na inostranu partnersku instituciju na odreden period, nakon ¢ega
se vra¢a na mati¢nu instituciju. Zavisno od toga kako je definisano u konkursu,
student u toku jednog studijskog ciklusa moZze i¢i na dvije razmjene u trajanju
jednog semestra (2 x 5 mjeseci) ili na jednu razmjenu u trajanju od jedne
akademske godine (1 x 10 mjeseci). Postavsi dio strukturalnih programa za
mobilnost od 2007. godine (Erasmus Mundus i Erasmus+) ukupno 1.323
studenta sa UNSA (svi studijski ciklusi) je ucestvovalo medunarodnoj
razmjeni na visokoobrazovnim institucijama Sirom Evrope. U istom periodu i
za iste programe, UNSA je bio domacin za 462 studenta iz inostranstva.

| pored svih povoljnosti koje nudi razmjena studenata, te njihovih jako dobrih
iskustava koja su stekli kroz razmjene, po povratku u maticne ustanove na
UNSA, studenti se vrlo Cesto susreCu sa velikim problemima. Najveéi izazov
predstavlja ekvivalencija i priznavanje ostvarenih ECTS bodova stecenih na
stranim visoko$kolskim ustanovama po povratku na mati¢nu instituciju.
Generalno, jedan od razloga, ujedno Cesto povezan i sa ekonomskom
situacijom studenata, koja od njih zahtjeva okoncanje studija i zaposlenje u Sto
kraéem roku, a koji ih osujecuje u u¢eS¢u u nekom od programa mobilnosti,
je produZenje perioda studija po povratku sa mobilnosti (Jeanpierre,

Broadbent, 2016). To produzenje je nerijetko upravo usko povezano sa
problemom priznanja i ekvivalencije u inostranstvu steCenih ECTS bodova.
Postoji neujednacena praksa tumacenja pravila i uporedivanja silabusa u
zavisnosti od organizacione jedinice, zbog Cega onda dolazi do problema
prilikom priznavanja ocjena (bez da uzimaju u obzir da nauka i obrazovanje
evoluiraju, kroz pracenje novih tehnologija). Kao poseban izazov pojavljuje
se tendencija ka zahtjevom za doslovnom ekvivalencijom silabusa i studijskih
programa u periodu mobilnosti, $to oteZava i usporava cijeli proces i Cesto
djeluje demotivirajuée na studente da uopSte uzmu uceS€e u programu
mobilnosti. Ipak, razmjena, prema dosadasnjem iskustvu, donosi mnogo vise
od novog znanja ili poznavanja novih tehnologija, odrazava se na njihovo
samopouzdanje, te takvi studenti imaju zasigurno i dodatne benefite koji izlaze
izvan okvira steCenih kredita.

Smatramo da je u ovom segmentu moguce doci do dobrih rjeSenja, koja Ce biti
regulisana Pravilnikom o mobilnosti UNSA, ali i internim aktima
organizacionih jedinica (npr. kroz odluke Vijeca, pravilnike i sl.). Kroz
integraciju UNSA mnogi procesi su ujednaceni i pojednostavljeni, ali s druge
strane ipak dolazi do izrazaja i heterogenost i specificnost svake organizacione
jedinice. Princip maksimalne fleksibilnosti i priznavanja svih ostvarenih
kredita se primjenjuje na mnogim organizacionim jedinicama, ali kroz
razmjenu iskustava je evidentno da u odredenim okolnostima i s obzirom na
specifitne nastavne predmete ipak postoji potreba da se u pojedinim
situacijama na mati¢noj instituciji ostvare odredeni krediti, odnosno poloZe
predmeti koje nadlezno Vijece smatra kljucnim i neizostavnim za sticanje
kompetencija.

4.2. Mobilnost osoblja

U mobilnosti osoblja mogu sudjelovati Clanovi nastavno/naucnog i
nenastavnog osoblja u visokom obrazovanju. Kako bi se osigurale
visokokvalitetne aktivnosti mobilnosti sa Sto vecim ucinkom, aktivnost
mobilnosti mora biti povezana sa profesionalnim razvojem ¢lanova osoblja i
odgovarati njihovim potrebama za ucenjem i osobnim razvojem (Erasmus+
programski vodic, 2022).

4.2.1 Razmjene nastavnog kadra

Razmjena nastavnog kadra je jedan od najvaznijih mehanizama unapredenja
nastavnog procesa na UNSA. Prema Erasmus+ vodiCu (2022),
nastavno/naucno osoblje moze biti ukljueno u period predavanja u
inostranstvu na partnerskoj visokoobrazovnoj instituciji u bilo kojem
studijskom podrucju. Naime, dolazna mobilnost osoblja sa drugih evropskih
univerziteta stimuliSe uvodenje inovacija u nastavni proces, kao i Sirenje
spektra tema koje se prezentiraju studentima, s obzirom na to da gostujuci
nastavnici prezentiraju i svoja vlastita istrazivanja i stru¢no djelovanje. S
druge strane, odlazne mobilnosti omogucavaju nastavnicima sa UNSA da se
upoznaju sa aktuelnim nastavnim trendovima u Evropi, novima kursevima i
programima koje strani univerziteti nude, te generalno sa njihovim nacinom
poducavanja. Posebnu korist u projektima mobilnosti imaju nastavnici
umjetnickih akademija za koje je mobilnost prilika za predstavljanje vlastitog
umjetnickog rada u inostranstvu (izloZbe, koncerti, filmovi i sl), kao i prilika
za uspostavljanje kolaborativnih umjetnickih inicijativa s predstavnicima
institucija domacina, €ime se postiZze visi nivo stru¢nog djelovanja u
internacionalnom kontekstu, ali i ¢vr3Ca veza izmedu nastavne i strucne
prakse.

Pozitivna iskustva steCena kroz mobilnost nastavnika se onda mogu
implementirati i na UNSA i na taj naCin podici kvalitet nastavnog procesa na
maticnom univerzitetu. Ipak, mora se priznati da trenutna pravna regulativa ni
na koji nacin ne vrednuje ucesce u programima mobilnosti, $to svakako nije
motivirajue za nastavnike da se u iste ukljute. Uvodenje ocjenjivanja
internacionalne mobilnosti i u¢e$¢a nastavnika u razmjenama kao obaveznog
kriterija u evaluaciji akademskog progresa i napredovanju uposlenika
znaCajno bi doprinijelo povecanju dvosmjerne mobilnosti UNSA. Trenutni
tekst Prednacrta novog Zakona o visokom obrazovanju Kantona Sarajevo
zaista i sadrZi, u odredbama koje se odnose na uslove za izbor u akademska
zvanja, zahtjev pokazivanja rezultata vezanih za proces internacionalizacije,
Sto ukljucuje i mobilnost, te se nadamo, da ¢e u kona¢nom zakonskom tekstu
ova odredba biti zadrzana.

4.2.2 Razmjena naucnoistrazivackog kadra

NaucnoistrazivaCka politika UNSA rezultat je nau¢noistraZivackih aktivnosti
svih njegovih organizacionih jedinica. Jedini pouzdan parametar pracenja
naucnoistrazivatkog kvaliteta univerziteta jeste broj, kvalitet i uticaj

primarnih naucnih publikacija. U tzv. periodu razvoja UNSA (2005-2019)
dolazi do signifikantnog porasta naucnoistrazivaCke djelatnosti, a koja
koincidira sa reformom obrazovnog sistema i povecanjem medunarodne
saradnje UNSA sa inostranim organizacijama visokog obrazovanja (WoSCC,
2020).

Kada je u pitanju medunarodna naucnoistrazivaCka saradnja, veoma je
izraZzena heterogenost po oblastima na UNSA (lzvjeStaj o medunarodnoj
saradnji, 2019). Razlog tome je prvenstveno dualnost u razumijevanju uloge
akademskih radnika, u smislu da je on primarno nastavnik, a tek sekundarno
istrazivaC, Sto je zastario oblik organizacije univerzitetskog djelovanja.
Neophodno je ovaj koncept mijenjati uredivanjem pravila o akademskom
napredovanju nastavnika 1 istrazivaCa, ali i Kkorijenitim druStvenim i
zakonskim reformama u nauc¢no-tehnoloskim ciljevima razvoja, selekciji,
razvoju i retenciji naucnog i nastavnog kadra, kako bi univerziteti bili viSe od
pukih proizvodata radnog kadra (Pojski¢ i sar, 2015) i kako bi se
konsekventno, istrazivaci bili stimulisani za Sirenje saradnje sa inostranim
ustanovama.

UceSCe istrazivaCkog kadra UNSA u medunarodnim istraZzivackim
aktivnostima nije na zadovoljavajuéem nivou i uglavnom se svodi na
programe bilateralne razmjene Ciji efekti nisu jasno definisani i mijerljivi.
Dodatno, uceS¢e na medunarodnim istraZzivackim projektima kao pojedinacni
indikator nije kriterij za akademsko napredovanje istraZzivaca. Jedan od nacina
da se takvo stanje popravi jeste uspostavljanje intenzivnije saradnje sa stranim
istrazivaCkim institucijama kroz programe mobilnosti naucnoistrazivackog
kadra, ali i strateSkog i integrisanog pristupa univerziteta kojim ce se
naucnoistrazivaCka razmjena favorizirati, a nastavni i istraZivacki kadar
stimulisati na projekte koji ukljuCuju naucnoistrazivacku razmjenu. Uvodenje
ili favoriziranje medunarodne istraZzivacke mobilnosti studenata u postojecim
okvirima saradnje (npr. Erasmus+, Mevlana i dr) moglo bi biti siguran nacin
razvoja i kohezije UNSA istrazivaCkih centara u sklopu organizacionih
jedinica. Kako bi se ovaj cilj lakse ostvario, neophodno je raditi na boljem
povezivanju sa istraZzivackim univerzitetima, tj. onima koji i istraZivanje, a ne
samo nastavu, smatraju svojom primarnom djelatnos¢u. Ipak, kako je nas
univerzitet sa pridruzenim ¢lanicama ima primarno nastavne aktivnosti, treba
naci uravnoteZzenost izmedu nastavnog procesa i istraZivanja, kako je
predvideno izvornim Bolonjskim procesom.

Konzumiranje medunarodne naucnoistrazivacke saradnje u okviru fondova za
naucne i razvojne projekte EU i drugih medunarodnih organizacija (Strategija
razvoja Kantona Sarajevo, 2021) predstavlja priliku za jacanje naucnih,
nastavnih i inovacionih potencijala UNSA (Trifkovic¢ i Husremovic, 2021).

4.2.3. Razmjena nenastavnog osoblja

Period osposobljavanja u inostranstvu na partnerskoj visokoobrazovnoj
instituciji omogucéuje nenastavnom osoblju da ucCestvuje u aktivnosti
osposobljavanja koja je relevantna za njihov svakodnevni rad na maticnoj
instituciji (Erasmus+ vodi¢, 2022). MoZe biti u obliku aktivnosti
osposobljavanja (iskljuujuci konferencije) ili pracenja rada. Razmjena
nenastavnog osoblja vrlo je vaZan vid internacionalizacije UNSA i obuhvaca
razliCite vidove medunarodnih aktivnosti. Time se pruza organizacijska
podrska uposlenicima strucnih sluzbi naSeg univerziteta koji saraduju s
kolegama na partnerskim univerzitetima, a prije svega su tu laboranti i
administrativno osoblje. To su vec¢inom zaposlenici u studentskim sluzbama,
racunovodstvu, biblioteci itd. Vrijeme razmjene koje zaposlenik provede u
inostranstvu moZe se sastojati od pracenja radnih aktivnosti na univerzitetu
domacinu, analizi rada, radionicama stru€nog usavrSavanja ili specifi¢nim
aktivnostima koje su usko specijalizirane u cilju usavr$avanja, tim vise $to
Erasmus+ podrzava obuku u obrazovnim institucijama i u relevantnim
organizacijama koje djeluju i izvan sektora. Mogucnosti ucestvovanja u
aktivnostima struénog usavrSavanja dostupne su svom pobrojanom
nenastavnom osoblju koje radi na svim nivoima vezanim za funkcionisanje
(pod)organiazcione jedinice, odnosno maticne institucije. Po uzoru na mnoge
evropske univerzitete, Sluzba za medunarodnu saradnju UNSA organizuje
Sedmicu obuke osoblja (popularno kao Staff week) za lokalno i inostrano
univerzitetsko osoblje s ciljem obuke i prezentiranja efikasnog
implementiranja internacionalizacije na visokoobrazovnim institucijama.
Sluzba je u ovu aktivnost usla od 2017. godine kao “pilot projekat” u sklopu
Erasmus+ projekta za izgradnju kapaciteta JaCanja internacionalizacije na bh.
visokoobrazovnim institucijama (Strengheting Internationalisation in BH
higher Education — STINT). Cilj projekta je medusobno upoznavanje i
uvezivanje osoblja koje aktivno ucestvuje u implementaciji dolazne i odlazne
mobilnosti, te medunarodnih projekata na nacin da se ucestvuje u unaprijed
dogovorenim sesijama i radionicama, kroz koje se diskutuje o nacinu
implementacije, problemima sa kojima se susreCemo, te prednostima i
nedostacima medunarodnih programa. Nenastavno osoblje UNSA treba

motivirati da se ukljuCi u programe mobilnosti, broj njihovih mobilnosti nije
ni priblizno velik koliko bi trebao biti. Mehanizme kojima bi se nenastavno
osoblje motivisalo na mobilnost treba odrediti razgovorom sa predstavnicima
pojedinih organizacionih jedinica i nakon toga, uskladivanjem tih
mehanizama na nivou univerziteta.

5. Administrativne procedure za priznavanje i vrednovanje mobilnosti

Obje visokoobrazovne institucije u procesu akademske mobilnosti moraju
priznati periode mobilnosti kako je navedeno u meduinstitucionalnom
sporazumu i u Ugovoru o ucenju (Erasmus+ International Credit Mobility,
2020). Nakon ostvarenih rezultata, institucija domacin priprema i Salje prepis
ocjena (transkript evidencije ili ekvivalentnim dokumentom). Nakon
uspjeSnog zavrSetka seta obrazovnih komponenti ukljucenih u Ugovor o
ucenju i potvrdenih prepisom ocjena koji je poslala institucija domacin i koja
je stavljena na raspolaganje studentu, maticna institucija treba u potpunosti
priznati ugovoreni broj bodova, tako Sto Ce ih prenijeti u studentski program i
koristiti ih da zadovolji kvalifikacijske zahtjeve.

lako jasno defisano u programskim vodicima, stvarnost sa kojom se susrecu
studenti je drugaCija. Nakon povratka s razmjene Studentske sluzbe su
suoCene s dosta formalnosti oko vodenja maticnih knjiga, nigdje nije
definirano Sta sve od dokumentacije treba da sadrZi mati¢na knjiga za studenta
koji je doSao s razmjene, te na koji naCin se unosi ostvarena edukacija u
diplomu i dodatak diplomi. Uporediva je i situacija sa obrascima potvrda za
studente koji dolaze na UNSA Cija je svrha regulisanje obaveze na maticnim
institucijama. U ovom momentu postoji Sarolikost u postupanju. Formalna
procedura priznavanja ostvarenih rezultata nije jasno definirana na nivou
UNSA, a onda ni na nivou organizacionih jedinica, koje nerijetko samostalno
kreiraju procedure, Cesto sa sasvim razlicitih polaznih pozicija. Neuskladenost
zakonskih i podzakonskih akata, s dinami¢nim promjenama, narocito je dosla
do izrazaja kod pojedinih ,formalnosti“ i vodenja dokumentacije. 1z tog
razloga u praksi je prisutna situacija da studentske sluzbe i prodekani, u cilju
maksimalne zaStite i studenta i instituciju, insistiraju na detaljnoj
dokumentaciji.

Ovaj segment realizacije procesa mobilnosti zaista treba biti u potpunosti jasan

I propisan jer se dokumenti koji se izdaju nakon mobilnosti unose u sistem i
postaju sastavni dio Dodatka diplomi — tj. postaju sadrZzajem javne isprave.

Novi Pravilnik o mobilnosti trebao bi dati jasniji okvir za administrativno
vodenje mobilnosti studenata na organizacionim jedinicama UNSA, te
usaglasiti kriterije i procedure za priznavanje rezultata i njihovo uvodenje u
dokumente. Fleksibilnost i vrednovanje se moze posti¢i unutar UNSA i
(pod)organizacionih jedinica, ali potrebno je da formalno-administrativni
segment mobilnosti funkcionira po uredenoj, jasnoj i ujednacenoj proceduri.

ZakljuCak/Prijedlozi za unapredenje aktivnosti medunarodne saradnje

S obzirom na, u tekstu rada, izlozeni status quo u praksi akademske mobilnosti
na UNSA i njene pojedine istaknute segmente, koji zavreduju i zahtijevaju
unapredenje, isti¢u se u zakljucku ovog rada sljedeci prijedlozi i sugestije:
Na nivou univerzitetskih akata kreirati adaptivni i fleksibilni model koji ¢e
uvazavati potrebu za intenziviranjem procesa internacionalizacije UNSA kroz
mjere za stimulaciju dvosmjerne mobilnosti. Potencijalna rjeSenja vidimo u
dono3enju pravnih (zakonskih i internih) akata koji ¢e omoguciti:

- Adekvatno normiranje i pracenje efekata razmjene na unapredenju
nastavnog i istrazivaCkog, ali i nenastavnih procesa na UNSA
(medusektorski akti — NiR/nastava/medunarodna saradnja);

- fleksibilniji angazman inostranih stru¢njaka u nastavnom procesu;

- stimulisati zapoSljavanje osoblja koje ima kapacitet da nastavnu aktivnost
obavlja na stranom/im jeziku/cima;

- prepoznavanje i valoriziranje/nagradivanje angazman osoblja i studenata

- prepoznavanje i valoriziranje/nagradivanje osoblja koje je odlazilo na
nastavnu i/ili istrazivaCku razmjenu i sl. (odnosno da se prepozna element
medunarodnog nastavnog, naucnog, umjetnickog i nenastavnog
predstavljanja u kriterijima za izbor u saradnicka i nastavna zvanja);

- prepoznavanje i valoriziranje/nagradivanje osoblja koje je uCestvovalo u
pripremi i realizaciji projektnih prijava koje ukljucuju medunarodnu
nastavnu i/ili istrazivaCku razmjenu (IPA, EACEA, bilateralni fondovi i
dr.);

- uvodenje nastavnih programa, ali i nastavnih silabusa na engleskom
jeziku, ne samo u formi identi¢noj s redovnim programom nego i
samostalnih, koji bi privlacili i naSe, ali i strane studente (masteri, dualne
diplome) i koji bi bili relevantni u internacionalnom akademskom
kontekstu;

- olakSavanje studentima priznavanja ECTS bodova ostvarenih tokom
razmjene i preciziranje i ujednacavanje administrativnih procesa vezanih
za realizaciju mobilnosti;

- priprema godiSnjeg izvjeStaja i okruglog stola (panel) o mobilnosti, u cilju
otklanjanja nedostataka i unapredenja novih razmjena.

Naravno, pored ovih, tu su i druge aktivnosti koje Ce doprinijeti stvaranju
povoljnog ekosistema za razvoj medunarodne saradnje, povecanje vidljivosti
I naucnog uticaja UNSA u svijetu.

Unapredenjem regulative i stimulisanjem aktivnosti na osnazenju prakse
mobilnosti, (pod)organizacione jedinice i UNSA dodatno e osnaZiti jedan od
najznaCajnijin mehanizama svoga razvoja. Rezultati mobilnosti na
individualnom i institucionalnom nivou pokazuju se ne samo kao izvanredan
naCin unapredenja kvaliteta djelovanja (pod)organizacionih jedinica, nego i
kao izvor osvjeZzenja u radu i stimulacije svih sudionika u nastavnom/nau¢nom
procesu. Ako josS konstatujemo da program Erasmus+, kao i drugi programi
medunarodne mobilnosti, omogucava da se sve ove visokovrijedne aktivnosti
realiziraju bez finansijskog optere¢enja za UNSA, tada postaje jasno da je
mobilnost aktivni, ali jo$ uvijek nedovoljno eksploatisani mehanizam razvoja
UNSA, te se mora jasno prepoznati kao strateSki interes u razvojnim
planovima i aktivnostima svih (pod)organizacionih jedinica.

